
Ատենախոսության թեման հաստատվել է
Եվրոպական կրթական տարածաշրջանային ակադեմիայում

Գիտական ղեկավար՝ Տնտեսագիտության դոկտոր, պրոֆեսոր
Միքայել Վարազդատի Միքայելյան

Պաշտոնական Տնտեսագիտության դոկտոր, պրոֆեսոր
ընդդիմախոսներ՝ Անահիտ Սերգեյի Մելքումյան

Տնտեսագիտության թեկնածու, դոցենտ
Մարիամ Բաբկենի Մոմջյան

Առաջատար Հայաստանի պետական
կազմակերպություն տնտեսագիտական համալսարան

Ատենախոսության պաշտպանությունը կայանալու է 2016թ. հուլիսի 14-ին
ժամը 1400-ին Եվրոպական կրթական տարածաշրջանային ակադեմիայում

գործող << ԲՈՀ-ի տնտեսագիտության թիվ 060 Մասնագիտական
խորհրդի նիստում:

Հասցեն <<, 0037 ք.Երևան, Դավիթ Անհաղթի 10

Ատենախոսությանը կարելի է ծանոթանալ Եվրոպական կրթական
տարածաշրջանային ակադեմիայի գրադարանում:

Սեղմագիրն առաքված է 2016թ. հունիսի 14-ին:

060 մասնագիտական խորհրդի տնահենագիտության թեկնածու դոցենտ

գիտական քարտուղար՝ Ա. Ս. Մխիթարյան

Հետազոտության թեմայի արդիականությունը:
Զբոսաշրջությունը՝ որպես զարգացող ոլորտ, եղել և մնում է բոլոր
երկրների ուշադրության կենտրոնում: Այս ոլորտի համակարգված
ուսումնասիրությունն ու վերլուծությունը միջազգային զբոսաշրջության
շուկայում կայուն տեղ և վարկանիշ ձեռք բերելու առումով հեռանկարային
նշանակություն ունի Հայաստանի Հանրապետության համար: Մինչ օրս
Հայաստանի զբոսաշրջության ոլորտին նվիրված աշխատություններում
համապարփակ կերպով չեն ներկայացվել զբոսաշրջային հիմնական
ենթակառուցվածքների արդի վիճակը, դրանցում առկա հիմնախնդիրներն
ու զարգացման հեռանկարները, մինչդեռ թեման հատկապես մեր երկրում
զբոսաշրջության ոլորտի զարգացման առումով խիստ արդիական է:
Հարկ է նշել նաև, որ աշխարհի բոլոր զարգացած երկրներում առանձնակի
կարևորություն է տրվում զբոսաշրջության ոլորտի և համապատասխան
ենթակառուցվածքների զարգացման հարցին, քանի որ ոլորտը
որոշակիորեն պայմանավորում է երկրների տնտեսական զարգացումն ու
առաջընթացը և հենց դրանով էլ շատ երկրների համար հանդիսանում
կայուն եկամտի աղբյուր: Մեր երկրում զբոսաշրջությունն ունի
զարգացման մեծ հեռանկարներ, սակայն ներկայումս ոլորտը կարիք ունի

լուրջ հոգածության, համապատասխան ներդրումների և իրավական
կարգավորումների: Խիստ արդիական է հատկապես զբոսաշրջային
ենթակառուցվածքների վերազինումը, զարգացումը, զբոսաշրջության
զարգացմանը միտված տարաբնույթ ծրագրերի իրականացումը, ակտիվ
համագործակցության հաստատումը օտարերկրյա
կազմակերպությունների և զբոսաշրջության կենտրոնների հետ:
Աշխատանքի արդիականությունը պայմանավորված է << զբոսաշրջային
ենթակառուցվածքներում բարեփոխումների իրականացման
անհրաժեշտությամբ՝ նկատի ունենալով, որ դրանք կնպաստեն
զբոսաշրջային ենթակառուցվածքների զարգացմանն ու զբոսաշրջության
համաշխարհային շուկայում մեր երկրի մրցունակության մակարդակի
բարձրացմանը:

Հետազոտության օբյեկտը և առարկան: Հետազոտության
օբյեկտը << զբոսաշրջային ենթակառուցվածքներն են, իսկ
հետազոտության առարկան << զբոսաշրջային ենթակառուցվածքներում
առկա հիմնախնդիրներն ու ենթակառուցվածքների գործունեության
կատարելագործման ուղիները Հայաստանի Հանրապետությունում:

Հետազոտության նպատակը և խնդիրները: Հետազոտության
նպատակը << զբոսաշրջային ենթակառուցվածքներում առկա
հիմնախնդիրների բացահայտումն ու ենթակառուցվածքների

զարգացմանն ուղղված առաջարկությունների մշակումն է, որի
նպատակով առաջադրվել և լուծվել են հետևյալ խնդիրները.

> ներկայացնել զբոսաշրջության արդի վիճակը Հայաստանի
Հանրապետությունում և բացահայտել ոլորտի զարգացման
առանձնահատկությունները,
> ուսումնասիրել և գնահատել առաջնային նշանակության
զբոսաշրջային ենթակառուցվածքներում՝ << հյուրանոցային
տնտեսության, տրանսպորտի, կապի և հեռահաղորդակցության
ոլորտներում, ինչպես նաև զվարճանքի և սննդի սպասարկման
օբյեկտներում առկա իրավիճակն ու հիմնախնդիրները,
> ներկայացնել << զբոսաշրջային ենթակառուցվածքներում

առկա հիմնախնդիրների հաղթահարման ուղիները,
> ուսումնասիրել զբոսաշրջային ենթակառուցվածքների

զարգացման միջազգային փորձը և գնահատել դրա
կիրառության հնարավորությունները Հայաստանում,

> ներկայացնել առաջարկություններ << զբոսաշրջային
ենթակառուցվածքների գործունեությանն առնչվող
օրենսդրական դաշտի բարելավման ուղղությամբ,

> մշակել նոր մոտեցումներ զբոսաշրջային
ենթակառուցվածքների զարգացման և դրանց
գործունեության արդյունավետության բարձրացման
ուղղությամբ,

> կանխատեսել << զբոսաշրջային ենթակառուցվածքների
զարգացման հեռանկարները:

Հետազոտության տեսական, մեթոդաբանական և
տեղեկատվական հիմքերը: Հետազոտության մեջ առաջադրված
խնդիրների լուծման համար տեսական հիմք են հանդիսացել
տնտեսագիտության, կառավարման տեսությունների հիմնադրույթները,
հայեցակարգերը, միջազգային զբոսաշրջության ոլորտի
ուսումնասիրություններին նվիրված հրապարակումները, հայկական և
օտարերկրյա գիտական, փորձագիտական և ուսումնամեթոդական
աշխատությունները:
Հետազոտության համար տեղեկատվական հիմք են հանդիսացել <<
ֆինանսների նախարարության, << էկոնոմիկայի նախարարության, <<
ազգային վիճակագրական ծառայության, ՄԱԿ-ի Զբոսաշրջության
համաշխարհային կազմակերպության (ՄԱԿ Զ<Կ) հրապարակումները և
պաշտոնական տեղեկագրերը, << զբոսաշրջության ոլորտը կարգավորող
օրենքներն ու իրավական ակտերը, ինչպես նաև տարբեր փորձագետների
գնահատականներ:

Հետազոտությունն իրականացվել է հիմնականում վիճակագրական,
համեմատական և կառուցվածքային վերլուծության մեթոդներով:

Ատենախոսության գիտական նորույթը: Հետազոտության
գիտական նորույթը Հայաստանի զբոսաշրջային ենթակառուցվածքների
գործունեության կատարելագործմանն ու դրանց զարգացմանն ուղղված
նոր մոտեցումների և առաջարկությունների մշակումն է: Նորույթի
հիմնական տարրերն արտացոլված են հետևյալ արդյունքներում.I Մշակվել է Հայաստանում հյուրանոցային գործունեության

բարելավմանն ուղղված նոր օրենսդրական մոտեցում, որի
արդյունքում կսահմանվի վերահսկողություն անձնակազմի
մասնագիտական պատրաստվածության և մատուցվող
ծառայությունների գնի ու որակի համապատասխանության
նկատմամբ,

Առաջարկվել է զբոսաշրջային ենթակառուցվածքների
զարգացման նոր մոտեցում Հայաստանի բարձրալեռնային
գոտիներում և մասնավորապես Աշոցքում մասնագիտացված
լեռնադահուկային արահետների ստեղծման և զբոսաշրջային
ենթակառուցվածքների ապակենտրոնացման գործընթացի միջոցով,

I Առաջարկվել է ֆինանսական աջակցության նոր համակարգի
ներդրում զբոսաշրջության ոլորտում, որի արդյունքում կմեծանա
զբոսաշրջային ենթակառուցվածքների գործունեության
արդյունավետությունը և կզարգանա սոցիալական զբոսաշրջությունը:
Հետազոտության արդյունքների գործնական նշանակությունը և

օգտագործումը: Հետազոտության արդյունքներն ու առաջարկությունները
երկրի օրենսդիր և գործադիր մարմինների կողմից կարող են կիրառվել
<< զբոսաշրջության ոլորտին առնչվող օրենքներում և իրավական
ակտերում, <<Զբոսաշրջությանն աջակցության ծառայություններ>>
ծրագրում, Զբոսաշրջության զարգացման հայեցակարգում
փոփոխություններ և լրացումներ կատարելիս: Աշխատանքում
ներկայացված եզրակացությունները կարող են կիրառվել <<
զբոսաշրջության ոլորտի համար պատասխանատու պետական
գերատեսչությունների, գործարար հատվածի և այլ ստորաբաժանումների
կողմից, ինչպես նաև ներառվել զբոսաշրջության ոլորտի մասնագետների
ուսումնական նյութերում և ծրագրերում:

Հետազոտության արդյունքների փորձարկումը և
հրապարակումները: Ատենախոսության հիմնական դրույթները զեկույցով
ներկայացվել են 2013թ. սեպտեմբերի 23-25-ը Հայ-ռուսական
(Սլավոնական) համալսարանում տեղի ունեցած միջազգային ֆորումի
ժամանակ, որը նվիրված էր համալսարանի ասպիրանտուրայի 10-

ամյակին: Զեկույցը հրատարակվել է ֆորումի նյութերի ժողովածուում:
Ատենախոսության հիմնական արդյունքներն ու դրույթներն արտացոլվել
են հեղինակի 5 գիտական հրապարակումներում:

Հետազոտության կառուցվածքը և ծավալը: Ատենախոսությունը
կազմված է ներածությունից, երեք գլխից, եզրակացություններից,
օգտագործված գրականության ցանկից: Ատենախոսության ծավալն
առանց հավելվածների կազմում է 134 էջ:

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ատենախոսության Ներածությունում հիմնավորված է թեմայի
արդիականությունն ու հրատապությունը, ներկայացված է
հետազոտության նպատակն ու խնդիրները, տեսական, տեղեկատվական
և մեթոդական հիմքերը, հետազոտության օբյեկտն ու առարկան,
ուսումնասիրության գիտական նորույթն ու գործնական նշանակությունը,
ինչպես նաև աշխատանքի կառուցվածքը և ծավալը:

Ատենախոսության առաջին՝ <<Զբոսաշրջությունը և դրա
զարգացման առանձնահատկությունները Հայաստանի
Հանրապետությունում>> գլխում հիմնականում ուսումնասիրվել են
զբոսաշրջության ոլորտը, վերջինիս վրա ազդող գործոններն ու
խոչընդոտները, զբոսաշրջության դերն ազգային տնտեսությունների
զարգացման մեջ, զբոսաշրջության արդի վիճակն ու զարգացման
առանձնահատկությունները <<-ում:

Յուրաքանչյուր երկրի ազգային տնտեսության համար կարևոր
նշանակություն ունի զբոսաշրջության շուկայի՝ համապատասխան
ապրանքատեսակների, ծառայությունների, այդ բնագավառում կատարվող
ներդրումների գիտական բազմակողմանի ուսումնասիրությունը և
վերլուծությունը: Դա հնարավորություն կտա ի հայտ բերելու տվյալ երկրի
հնարավորությունները զբոսաշրջության հեռանկարային զարգացման
բնագավառում և որոշել նրա տեղը համաշխարհային զբոսաշրջության
համակարգում:

Այդ տեսակետից գիտագործնական հետաքրքրություն է
ներկայացնում միջազգային զբոսաշրջության համակարգում Հայաստանի
Հանրապետության տեղի և դերի գնահատումը:

Հայաստանը ոչ միայն ունի նախադրյալներ զբոսաշրջության ոլորտն
սպասարկող ենթակառուցվածքների զարգացման համար, այլև դրանց
համակողմանի և ներդաշնակ զարգացումն անհրաժեշտ է Հայաստանի

ընդհանուր տնտեսական զարգացման համար: Զբոսաշրջային
ենթակառուցվածքները, բացի արտասահմանցի զբոսաշրջիկներից,
սպասարկում են նաև երկրի բնակչությանը, ուստի Հայաստանում ներքին
զբոսաշրջության զարգացման առումով ևս կարևորում ենք դրանցում
առկա խնդիրների կարգավորումը: Չնայած նրան, որ <<Զբոսաշրջության և
զբոսաշրջային գործունեության մասին>> << օրենքի համաձայն՝
զբոսաշրջությունը Հայաստանում հայտարարված է տնտեսության
գերակա ճյուղ, դեռևս թույլ է ոլորտի զարգացման նպատակով
իրականացվող պետական վերահսկողությունը:

Հայաստանի զբոսաշրջության ոլորտում առկա հիմնախնդիրներն
էապես խոչընդոտում են վերջինիս զարգացումը: Դրանով է
պայմանավորված այն հանգամանքը, որ մեր երկիրը համաշխարհային
վարկանիշային աղյուսակում զբոսաշրջության մրցունակության
համաթվով ներկայումս զբաղեցնում է 89-րդ տեղն աշխարհի 141 երկրների
շարքում.

Աղյուսակ 1

Զբոսաշրջության մրցունակության համաթիվը և դրա փոփոխությունները
առանձին երկրներում2

Երկիր Զբաղեցրած դիրքը Դիրքի
141 երկրների փոփոխությունը

շարքում 2013-2015թթ.
Ռուսաստան 45 +18

Գերմանիա

Վրաստան
Ադրբեջան 84
Ֆրանսիա 2

Իտալիա 8 18

Չեխիա 37
Հայաստան 89 -10

Հայաստանի՝ որպես զբոսաշրջավայրի գրավչության ցածր
մակարդակը միջազգային զբոսաշրջության շուկայում պայմանավորված է

| <<Զբոսաշրջության և զբոսաշրջային գործունեության մասին>> << օրենքի հոդված 4,
<<ՊՏ Na 6(305), Ե., 29.1.2004:
2 Աղյուսակը կազմվել է մեր կողմից, որի համար հիմք են հանդիսացել The TraveI &
Tourism Competitiveness Report 2015, World Economic Forum, Gen 2015 զեկույցի
տվյալները, էջ 10:

զբոսաշրջության ոլորտն սպասարկող հիմնական ենթակառուցվածքների
ոչ արդյունավետ գործունեությամբ և ոլորտը կարգավորող
համապատասխան օրենսդրական վերահսկողության բացակայությամբ:

Ատենախոսության երկրորդ <<Զբոսաշրջային
ենթակառուցվածքների արդի վիճակն ու դրանց զարգացման
հիմնախնդիրները Հայաստանի Հանրապետությունում>> գլխում
վերլուծվել է զբոսաշրջային հիմնական ենթակառուցվածքների՝
հյուրանոցային օբյեկտների, տրանսպորտի, կապի և
հեռահաղորդակցության ոլորտների, ինչպես նաև զվարճանքի ու սննդի
սպասարկման օբյեկտների արդի վիճակը, բացահայտվել և
ուսումնասիրվել են դրանցում առկա բոլոր այն հիմնական խնդիրները,
որոնք խոչընդոտում են զբոսաշրջային ենթակառուցվածքների
արդյունավետ գործունեությունն ու դրանց զարգացումը:

Մեր կողմից կատարված ուսումնասիրությունների արդյունքում
պարզվել է, որ զբոսաշրջային բոլոր ենթակառուցվածքներում բացակայում
է պետական անհրաժեշտ վերահսկողությունը. դրանք մեծ մասամբ
շրջանցում են սահմանված չափորոշիչները և իրենց գործունեությունը
կազմակերպում բացառապես առավելագույն շահույթ ստանալու
սկզբունքով՝ դուրս գալով ոլորտում գործող օրենսդրության
շրջանակներից:

Զբոսաշրջային հիմնական ենթակառուցվածքներից հատկապես
հյուրանոցային տնտեսության օբյեկտների գործունեության ոլորտում լուրջ
բարեփոխումների կարիք կա: Ներկայումս Հայաստանում գործում են 186
հյուրանոցային օբյեկտներ, որոնք, սակայն, աչքի չեն ընկնում
ծառայությունների մատուցման բարձր որակով3: Բացի այդ,
հյուրանոցային ծառայությունների համար սահմանված գները չեն
համապատասխանում մատուցման որակին: Եվ սրա հիմնական
պատճառը հյուրանոցային օբյեկտներում որակյալ և հմուտ
մասնագիտական կադրերի բացակայությունն է:

Հյուրանոցային տնտեսության օբյեկտների անհամաչափ բաշխումը
հանրապետության տարածքում ևս զգալիորեն խոչընդոտում է դրանց
զարգացումը: Հայաստանի հյուրանոցներում ծառայությունների համար
սահմանված բարձր գներով պայմանավորված՝ ինչպես տեղի բնակիչներն,
այնպես էլ օտարերկրյա զբոսաշրջիկները նախապատվությունը տալիս են
այլ հանգստավայրերի, որոնք նույն ծառայությունների դիմաց ավելի ցածր
գներ են առաջարկում:

Արդյունքում ստացվում է, որ Հայաստանում մատչելի հանգստի
կազմակերպման հնարավորությունները բավական սահմանափակ են:
Որպես հիմնավորում՝ աղյուսակի տեսքով ներկայացնենք Հայաստանում և
զբոսաշրջային մի շարք հայտնի հանգստավայրերում մեկ անձի հանգստի
կազմակերպման միջին գների համեմատությունը.

Զբոսաշրջիկներին առաջարկվող
Հայաստանում և մի շարք այլ

</Հ Երկիր/զբոսաշրջավայր

1. Վրաստան
Բուլղարիա (Վառնա)

3. Փարիզ
4. Թայլանդ
5. Մալդիվյան կղզիներ

Թուրքիա (Անթալիա)
7. Հայաստան

Զբոսաշրջային ենթակառուցվածքների
ուշադրության և պետական հոգածության
կապի և հեռահաղորդակցության
հիմնական ռեկրեացիոն ներուժն ու
մարզերում և հեռավոր շրջաններում,
բարեկարգ ճանապարհների առկայությունը
տարիներին պետական հատկացումների
ճանապարհաշինարարական
այնուամենայնիվ, դեպի հանգստավայրեր
տանող հիմնական ճանապարհներն
անանցանելի: Ճանապարհներին
տեղանքի վերաբերյալ տեղեկատվական
շրջանում մշտական դժգոհության

Աղյուսակ 2

տուրփաթեթների համեմատական գները
զբոսաշրջավայրերում*

Մեկշաբաթյա տուրփաթեթի
արժեքը 1 անձի համար /<<
դրամ/
40000-70000
250000-350000
սկսած 450000
600000 - 1000000
600000-1000000
351050
463000

շարքում առանձնակի
կարիք ունեն տրանսպորտի,

ոլորտները: Հանրապետության
մշակութային օբյեկտները գտնվում են

այդ իսկ պատճառով կարևորում ենք
մեր երկրում: Չնայած վերջին

շրջանակում իրականացվել են
մեծածավալ աշխատանքներ,

ու մմակութային օբյեկտներ
անբարեկարգ են ու մասամբ էլ

գրեթե ամենուրեք բացակայում են
ցուցանակները: Զբոսաշրջիկների
առարկա է ճանապարհներին

Աղյուսակը կազմվել է մեր կողմից, որի համար հիմք են հանդիսացել
http:Ifwwwttravel.com/ կայքի տվյալները:

սանհանգույցների բացակայությունը: Բացի այդ, երկրում դեռևս շատ քիչ
են համապատասխան որակի զբոսաշրջային փոխադրամիջոցները:

Հայաստանի արտաքին ուղիների շրջափակման պատճառով
երկաթուղին չի կարող օգտագործվել որպես զբոսաշրջային երկարատև
ճամփորդությունների համար նախատեսված փոխադրամիջոց, ուստի
զբոսաշրջային փոխադրումները կազմակերպվում են ավտոբուսներով,
ավտոմեքենաներով և օդային ուղիներով: Ինչպես հյուրանոցներում,
այնպես էլ տրանսպորտի ոլորտում զբոսաշրջային
ուղևորափոխադրումների համար սահմանված բարձր գները խոչընդոտում
են ենթակառուցվածքի զարգացումը: Մասնավորապես ավիատոմսերի
բարձր գների պատճառով ներկայումս Հայաստանում խիստ
սահմանափակ է հանգստի մեկնելու նպատակով ավիաընկերություններից
օգտվողների թիվը: Տրասնպորտի ոլորտի զարգացման խոչընդոտներից է
նաև բարձրակարգ սպասարկող անձնակազմի, հատկապես հմուտ,
բանիմաց և օտար լեզուների տիրապետող վարորդների բացակայությունը:

Չնայած վերջին տարիներին ինտերնետ և բջջային կապի
ոլորտներում գրանցված դրական տեղաշարժերի՝ այնուամենայնիվ
հանրապետության հեռավոր ռեկրեացիոն վայրերում դեռևս կա ինտերնետ
հասանելիության և բջջային կապի որակի բարելավման խնդիր: Մեր
երկրում արդիական է նաև փոստային բաժանմունքների և զբոսաշրջային
տեղեկատվական կենտրոնների ստեղծման հարցը: Դրանց շնորհիվ
կբարձրանա ոչ միայն զբոսաշրջիկների, այլ նաև տեղի բնակչության
իրազեկվածության մակարդակը:

Ինչ վերաբերում է զվարճանքի և սննդի օբյեկտներին, ապա դրանք
ևս բավական անհամաչափ են բաշխված մեր երկրում: Դրանց զգալի
մասը կենտրոնացված է մայրաքաղաքում, իսկ մարզերում գրեթե
բացակայում են պատշաճ որակի զվարճանքի հաստատություններն ու
սննդի սպասարկման օբյեկտները: Զվարճանքի օբյեկտները,
մասնավորապես խաղատներն ու գիշերային ակումբները գրեթե
մշտապես խաթարում են բնակավայրերի և տեղում հանգստացողների
բնականոն հանգիստը: Ուստի անհրաժեշտություն կա օրենսդրական
բարեփոխումների միջոցով կանոնակարգելու վերջիններիս
գործունեությունը մեր երկրում: Ինչպես զբոսաշրջային մյուս
ենթակառուցվածքներում, այնպես էլ զվարճանքի և սննդի օբյեկտներում
կա համապատասխան սպասարկող անձնակազմի մեծ պահանջարկ:
Հատկապես սննդի սպասարկման օբյեկտներում անհրաժեշտ է խիստ
վերահսկողություն սահմանել սպասարկող անձնակազմի
մասնագիտական կարողությունների, օտար լեզվով հաղորդակցվելու
հմտությունների և առողջական վիճակի նկատմամբ:

Այսպիսով՝ զբոսաշրջային ենթակառուցվածքների արդի վիճակի
ուսումնասիրությունը թույլ է տալիս եզրակացնելու, որ, չնայած մինչ օրս
կատարված բարեփոխումների, դրանցում դեռ կան լուրջ խնդիրներ, որոնց
կարգավորումը խիստ արդիական է ոչ միայն զբոսաշրջության ոլորտի
զարգացման, այլ նաև մեր երկրի տնտեսական առաջընթացի առումով:

Ատենախոսության երրորդ՝ <<Հայաստանի Հանրապետության
զբոսաշրջային ենթակառուցվածքների զարգացման հեռանկարները>>
գլխում ուսումնասիրվել են << զբոսաշրջային ենթակառուցվածքների

ոլորտը կարգավորող օրենսդրական դաշտն ու զբոսաշրջության ոլորտի
զարգացմանը նպաստող ռազմավարական բնույթի ծրագրերը,
առաջարկվել են զբոսաշրջային ենթակառուցվածքների գործունեության
կարգավորման նպատակով մի շարք օրենսդրական բարեփոխումներ,
ներկայացվել են ենթակառուցվածքների զարգացման
հնարավորությունները և կանխատեսվել դրանց զարգացման
հեռանկարները Հայաստանի Հանրապետությունում:

Հայաստանի զբոսաշրջային ենթակառուցվածքների ոլորտում մեր
կողմից կատարված ուսումնասիրություններից պարզվում է, որ դրանց
գործունեության կարգավորման և զարգացման համար անհրաժեշտ են
լուրջ օրենսդրական բարեփոխումներ և պետական մակարդակով
պատշաճ վերահսկողություն: Բացի դրանից, կարևոր ենք համարում
պետության աջակցությամբ ենթակառուցվածքների ապակենտրոնացմանը
միտված ծրագրերի մշակումն ու իրականացումը մեր երկրում:

Ներկայումս զբոսաշրջության և զբոսաշրջային ենթակառուցվածքների
ոլորտը կարգավորող գլխավոր օրենսդրական ակտը մեր երկրում
համարվում է 2003թ. ընդունված <<Զբոսաշրջության և զբոսաշրջային
գործունեության մասին>> << օրենքը, որը համակարգում է
զբոսաշրջիկներին և առհասարակ զբոսաշրջային գործունեությանն
առնչվող բոլոր կարևորագույն հարցերը: Բացի դրանից, երկրում
զբոսաշրջության ոլորտի զարգացման նպատակով մշակվել և
իրականացվել են մի շարք տեղական ծրագրեր, որոնց նպատակը
Ջերմուկում, Տաթևում, Ծաղկաձորում և Հայաստանի կուրորտային
վայրերում զբոսաշրջության զարգացումն է: Այս ամենով հանդերձ,
սակայն, զբոսաշրջային ենթակառուցվածքները դեռևս աչքի չեն ընկնում
գործունեության արդյունավետությամբ, որի հետևանքով էլ տարեցտարի

5 http://www.arlis.am/ <<Զբոսաշրջության և զբոսաշրջային գործունեության մասին>> <<
օրենք, <<ՊՏ, 6(305), Ե., 29.1.2004:

նվազում է մեր երկրի զբոսաշրջային գրավչությունը միջազգային
զբոսաշրջության շուկայում:

Կարծում ենք, որ զբոսաշրջային ենթակառուցվածքների
զարգացման հիմնական խոչընդոտներից է դրանց անհամաչափ
բաշխումը հանրապետության տարածքում, ուստի Հայաստանում
ենթակառուցվածքների համաչափ զարգացման և դրանց
ապակենտրոնացման նպատակով << էկոնոմիկայի նախարարության
կազմում գործող զբոսաշրջության զարգացման քաղաքականության
վարչությանն առաջարկում ենք կազմել և << կառավարությանը
ներկայացնել <<Զբոսաշրջային ենթակառուցվածքների
ապակենտրոնացումը և ոլորտի զարգացման խթանումը մարզերում>> նոր
ծրագիրը: Ծրագրի շրջանակներում առաջարկում ենք պետական
արտոնություններով խրախուսել զբոսաշրջային ենթակառուցվածքների
կառուցումը << մարզերում և հեռավոր շրջաններում, մասնավորապես
տեղերում կառուցվող հյուրանոցներին 5 տարով ազատել
շահութահարկից: Այս կերպ, կարծում ենք, զգալիորեն կբեռնաթափվեն
Երևանն ու Ծաղկաձորը, որը կբերի վերջիններիս հյուրանոցների
էժանացմանը: Միաժամանակ հաշվի առնելով այն հանգամանքը, որ
զբոսաշրջության ոլորտը մեր երկրում ազատականացված է և չկա գնային
վերահսկողության հատուկ մեխանիզմ՝ առաջարկում ենք Հայաստանում
հյուրանոցների սպասարկող անձնակազմի մասնագիտական
պատրաստվածության և մատուցվող ծառայությունների գնի ու որակի
համապատասխանության նկատմամբ վերահսկողության մեխանիզմի
ներդրում: Մասնավորապես, առաջարկում ենք <<Հյուրանոցային
ծառայություններ մատուցելու կարգն ու պայմանները սահմանելու,
հյուրանոցային տնտեսության օբյեկտների որակավորման կարգերը և
որակավորման ընթացակարգը հաստատելու մասին>> << կառավարության
թիվ 946-Ն որոշման մեջ կատարել լրացում, համաձայն որի՝ 4 կամ 5
աստղանի հյուրանոցը զրկվում է համապատասխան աստղային
որակավորում ունենալու իրավունքից կամ հյուրանոցին չի շնորհվում
նշված աստղային դասերից որևէ մեկը, եթե.

ա/ չունի զբոսաշրջության ոլորտում մասնագիտական կրթությամբ,
տվյալ ոլորտում աշխատանքային փորձով և 2-ից ավելի օտար
լեզուների գերազանց իմացությամբ անձնակազմ, որն
անմիջականորեն շփվում է հյուրերի հետ,
բ/ հյուրանոցային տնտեսության օբյեկտում կա գնի և մատուցվող
ծառայությունների թեկուզև աննշան անհամապատասխանություն:
Կարծում ենք, որ օրենսդրական այս մոտեցման արդյունքում

հյուրանոցների սեփականատերերն առավել հետևողական կգտնվեն

անձնակազմի ընտրության և  ծառայությունների համար սահմանվող
գների հարցում, որն էլ կհանգեցնի սպասարկման որակի բարելավմանն ու
հյուրանոցների գործունեության արդյունավետության բարձրացմանը:

Հաշվի առնելով զբոսաշրջային ենթակառուցվածքների
արդիականացման և զարգացման կարևորությունը մեր երկրի
զբոսաշրջային վարկանիշի բարձրացման հարցում՝ գործող
օրենսդրության շրջանակներում առաջարկում ենք մի շարք օրենսդրական
բարեփոխումներ, մասնավորապես,
- <<Զբոսաշրջության և զբոսաշրջային գործունեության մասին>> << օրենքի
7-րդ հոդվածում կատարել լրացում և պետպատվերի շրջանակներում
սահմանել կադրերի պարտադիր վերապատրաստման կարգ տարեկան
գոնե մեկ անգամ:

<<Զբոսաշրջության և զբոսաշրջային գործունեության մասին>> <<
օրենքում կատարել լրացում և սննդի սպասարկման օբյեկտներում
սահմանել սննդի վերահսկողության հատուկ կարգ՝ << ԳՆ սննդամթերքի
անվտանգության պետական ծառայության հատուկ հանձնաժողովի
կողմից ամսական երկու անգամ պատահական այցերի միջոցով, իսկ
օրենքի նորմը խախտելու դեպքում սահմանել տուգանքի հատուկ չափ:
- Փոփոխություններ կատարել <<Առևտրի և ծառայությունների մասին>> <<
օրենքում, և ինչպես դա արվել է խաղատների դեպքում, ժամանցային
ակումբները ևս բնակավայրերից հեռացնել առնվազն 10 կմ՝
հասարակական կարգն ու անդորրը պահպանելու նպատակով6:

<<Զբոսաշրջության և զբոսաշրջային գործունեության մասին>> <<
օրենքում կատարել լրացում, համաձայն որի՝ քաղաքային և գյուղական
բնակավայրերի հանգստի և զբոսաշրջային գոտիներում ֆիզիկական և
իրավաբանական անձանց կողմից հակասանիտարական միջոցառումներ
իրականացնելու և բնությունն աղտոտելու դեպքում սահմանել վարչական
տույժեր և  ոուգանքներ: Իսկ այդ գործընթացի վերահսկողությունը
հանձնարարել համապատասխան պետական լիազոր մարմնին:
- <<Գովազդի մասին>> << օրենքում փոփոխություններ կատարել և մինչև 5

տարի ժամանակով հարկային արտոնություններ սահմանել գործող և
նորաստեղծ զբոսաշրջային կազմակերպությունների համար՝ նրանց
ընձեռելով հնարավորություն առավել ցածր սակագներով ներկայացնելու և
գովազդելու մեր երկրի զբոսաշրջային գրավչությունը տեղական և
միջազգային հեռուստաալիքներով:

6 <<Առևտրի և ծառայությունների մասին>> << օրենք, <<ՊՏ 2004.12.28/72(371)-
134, էջ 3:

<<Զբոսաշրջության և զբոսաշրջային գործունեության մասին>> <<
օրենքում կատարել լրացում, համաձայն որի՝ հարկային և վարկային
արտոնություններ կսահմանվեն բոլոր այն ֆիզիկական և
իրավաբանական անձանց համար, որոնց նպատակը մեր երկրում ներգնա
և ներքին զբոսաշրջության զարգացումն է: Այս համատեքստում
արդյունավետ ենք համարում հատկապես ֆինանսական
փոխառությունների ու ցածր տոկոսադրույքով նպատակային վարկերի
տրամադրումը նորաստեղծ զբոսաշրջային ենթակառուցվածքներին:

Հայաստանը միջազգային զբոսաշրջային շուկայում ճանաչելի
դարձնելու գործում առանձնապես կարևոր նշանակություն ունեն
զբոսաշրջային ցուցահանդեսներն ու տոնավաճառները, ուստի, որպես
զբոսաշրջային ենթակառուցվածքների զարգացման հնարավորություն,
արդյունավետ ենք համարում պետական ֆինանսավորման
շրջանակներում խրախուսել զբոսաշրջային կազմակերպությունների
մասնակցությունը միջազգային զբոսաշրջային ցուցահանդեսներին:

Բացի օրենսդրական բարեփոխումներից, զբոսաշրջային
ենթակառուցվածքների զարգացման նպատակով առաջարկում ենք նոր
զբոսաշրջային ենթակառուցվածքների՝ մասնագիտացված
լեռնադահուկային արահետների ստեղծում Հայաստանի բարձրալեռնային
գոտիներում, մասնավորապես Աշոցքում: Առաջարկի կենսագործումը
համարում ենք արդիական և  արդյունավետ, քանի որ Հայաստանի
բնակլիմայական պայմանները բավականին նպաստավոր են տարվա
ընթացքում 6-7 ամիս լեռնադահուկային սպորտով զբաղվելու համար:
Կարծում ենք, որ շնորհիվ այս նոր ենթակառուցվածքի՝ կբարձրանա
տարածաշրջանում Հայաստանի գրավչությունը, մեր երկիրը կմրցակցի
հարևան Վրաստանի հետ, որը ներկայումս  լուրջ տեղ է հատկացնում
լեռնադահուկային արահետների կառուցման գործընթացին,
կներգրավենք մեծ թվով զբոսաշրջիկների ինչպես Վրաստանից, այնպես
էլ աշխարհի շատ երկրներից, երկրում կավելանան զբոսաշրջությունից
ստացվող եկամտի ծավալները, համայնքներում կկառուցվեն նոր
զբոսաշրջային ենթակառուցվածքներ, արդյունքում կզարգանա
համայնքային զբոսաշրջությունն ու տեղի կունենա զբոսաշրջային
ենթակառուցվածքների ապակենտրոնացում:

Զբոսաշրջային ենթակառուցվածքների զարգացումը մեծ մասամբ
կախված է ֆինանսական հատկացումներից: Ուստի առաջարկում ենք
Հայաստանի զբոսաշրջության ոլորտում ֆինանսական աջակցության նոր
համակարգի ներդրում, որի արդյունքում կմեծանա զբոսաշրջային
ենթակառուցվածքների գործունեության արդյունավետությունն ու
կզարգանա նաև սոցիալական զբոսաշրջությունը: Այս առումով

նպատակային ենք համարում հանգանակությունների միջոցով ստեղծել
<<Զբոսաշրջության զարգացման ֆոնդ>>, որը երկրի սոցիալական
աջակցության ծրագրերի համատեքստում հնարավորություն կընձեռի
բնակչության սոցիալապես թույլ և խոցելի խմբերին՝ թոշակառուներ,
հաշմանդամներ, մանկատների սաներ, սոցիալապես անապահով խավեր,
հանգստանալու Հայաստանի տարածքում: Ֆոնդի կառավարիչների և
հյուրանոցների սեփականատերերի միջև կնքված համագործակցության
պայմանագրերի շնորհիվ սոցիալական զբոսաշրջության զարգացումը
խթանող հյուրանոցային օբյեկտները կունենան կայուն թվով այցելուներ
ողջ տարվա ընթացքում, միաժամանակ կբարձրանա դրանց վարկանիշը
ոչ միայն Հայաստանում, այլ նաև միջազգային զբոսաշրջության շուկայում,

դրա հետևանքով այդ հյուրանոցներում կավելանա այցելուների ընդհանուր
թիվը, կմեծանա հյուրանոցի շահույթն ու կբարձրանա վերջինիս
գործունեության արդյունավետությունը:

Կարծում ենք, որ մեր կողմից առաջարկված նոր մոտեցումների և
օրենսդրական բարեփոխումների շնորհիվ կմեծանան Հայաստանում
զբոսաշրջային ենթակառուցվածքների զարգացման
հնարավորությունները: Ելնելով դրանից և հաշվի առնելով զբոսաշրջային
ենթակառուցվածքների զարգացման ներկայիս տեմպերը՝ նպատակային
ենք համարում կանխատեսել զբոսաշրջային ենթակառուցվածքների
զարգացման հեռանկարները7.

Հայաստանը 2028թ. կհյուրընկալի 2407492 միջազգային
զբոսաշրջիկների,

Ներքին զբոսաշրջային այցելությունների թիվը 2021թ. կհասնի
1719406-ի,
- Հյուրանոցների թիվը մեր երկրում 2028թ. կհասնի 370-ի,
- Ննջատեղերի քանակը 2021թ. արդեն կկազմի 23600,

Հասարակական սննդի ծառայությունների ծավալը 2021թ. կկազմի
126228 մլն դրամ,
- Հայաստանում տեղեկատվության և կապի ոլորտի ծառայությունների
ծավալը 2028թ. կկազմի 446208 մլն դրամ,

Տրանսպորտային ծառայությունների ծավալը 2028թ. կկազմի
363204 մլն դրամ:

7 Բոլոր հաշվարկները կատարված են մեր կողմից համաձայն տնտեսագիտության
ոլորտում կիրառվող <<70-ի կանոն>>-ի:

Ատենախոսությունը եզրափակվում է եզրակացություններով և
առաջարկություններով, որտեղ ամփոփ կերպով ներկայացված են
հետազոտության արդյունքները:

1. Հայաստանում զբոսաշրջային ենթակառուցվածքների
զարգացման համար լուրջ խոչընդոտ է այն հանգամանքը, որ
հանրապետության տարածքում դրանք անհամաչափ են բաշխված, ուստի
խնդրի կարգավորման նպատակով առաջարկում ենք պետական
մակարդակով կենսագործել մարզերում զբոսաշրջության ոլորտի
զարգացմանը նպաստող մարզային ծրագրեր և օգտագործելով բնական և
ռեկրեացիոն ռեսուրսները զարկ տալ  համայնքային զբոսաշրջության
զարգացմանը: Մասնավորապես, << էկոնոմիկայի նախարարության
կազմում գործող զբոսաշրջության զարգացման քաղաքականության
վարչությանն առաջարկում ենք կազմել և << կառավարությանը
ներկայացնել <<Զբոսաշրջային ենթակառուցվածքների
ապակենտրոնացումը և ոլորտի զարգացման խթանումը մարզերում>> նոր
ծրագիրը, որի միջոցով պետությունը կխրախուսի զբոսաշրջային
ենթակառուցվածքների ստեղծումը << մարզերում և հեռավոր
շրջաններում՝ 5 տարով վերջիններիս ազատելով շահութահարկից և
միաժամանակ կնպաստի համայնքային զբոսաշրջության զարգացմանը:

2. Հյուրանոցային տնտեսության օբյեկտներն ունեն զարգացման
մեծ հնարավորություններ, եթե պետական մակարդակով և անհրաժեշտ
օրենսդրական բարեփոխումների շնորհիվ կանոնակարգվի դրանց
գործունեությունն ու բարձրացվի ծառայությունների մատուցման որակը:
Այս առումով արդյունավետ ենք համարում <<Զբոսաշրջության և
զբոսաշրջային գործունեության մասին>> << օրենքի 7-րդ հոդվածում
կատարել լրացում և պետպատվերի շրջանակներում սահմանել կադրերի
պարտադիր վերապատրաստման կարգ տարեկան գոնե մեկ անգամ:
Բացի դրանից, կարևորում ենք կիրառել եվրոպական երկրների փորձը և
պետության կողմից սահմանված հարկային արտոնություներով
խրախուսել ժամանակակից միջին դասի հյուրատների և B&B (մահճակալ
և նախաճաշ) համակարգով տնակների կառուցումը երկրի էկոլոգիապես
մաքուր և հանքային բուժիչ ռեսուրսներով հարուստ վայրերում և լեռնային
շրջաններում:

3. << զբոսաշրջության ոլորտն սպասարկող տրանսպորտային
ենթակառուցվածքի զարգացման համար էական խոչընդոտ են
հանդիսանում դեպի զբոսաշրջային գրավչության օբյեկտներ տանող
անբարեկարգ ճանապարհները, տրանսպորտային փոխադրամիջոցների
անհրաժեշտ քանակի և որակի, ինչպես նաև ճանապարհային

սանհանգույցների բացակայությունը մեր երկրում: Սրան հավելենք նաև
այն, որ պետության կողմից դեռևս պատշաճ ուշադրություն չի
հատկացվում մշակութային օբյեկտների, դրանց ուղղությունների և
հեռավորությունների մասին ճանապարհային ցուցանակների և
զբոսաշրջային պաստառների տեղադրման գործընթացին: Ուստի խնդրի
կարգավորման նպատակով առաջարկում ենք ավելացնել պետական և
մասնավոր հատվածի կողմից զբոսաշրջության ոլորտին հատկացվող
միջոցները և դրանք օգտագործել հանրապետության
պատմամշակութային վայրեր տանող ճանապարհների բարեկարգման,
ճանապարհային սանհանգույցների և զբոսաշրջային ցուցանակների
տեղադրման համար: Ինչպես նաև առաջարկում ենք զբոսաշրջության
ոլորտում գործող օրենսդրության շրջանակներում պետական
մակարդակով լուրջ վերահսկողություն սահմանել զբոսաշրջային
փոխադրումներ կատարող ինչպես անհատ, այնպես էլ առանձին
տրանսպորտային կազմակերպություններում աշխատող վարորդների
մասնագիտական պատրաստվածության նկատմամբ:

4, Զվարճանքի և սննդի սպասարկման օբյեկտների
գործունեության ոլորտում առկա խնդիրները պայմանավորված են
որակյալ սպասարկող անձնակազմի, սանիտարահիգիենիկ պայմանների
և համապատասխան տեխնիկական հագեցվածության բացակայությամբ:
Ենթակառուցվածքների գործունեության արդյունավետության
բարձրացման նպատակով առաջարկում ենք փոփոխություններ կատարել
<<Առևտրի և ծառայությունների մասին>> << օրենքում, և ինչպես դա արվել է
խաղատների դեպքում, ժամանցային ակումբները ևս բնակավայրերից
հեռացնել առնվազն 10 կմ, պետության և խոշոր սննդի օբյեկտների՝
մասնավորապես մասնագիտացված ռեստորանների սեփականատերերի
միջոցներով կազմակերպել ռեստորանային սպասարկման ուսուցման և
վերապատրաստման դասընթացներ, ինչպես նաև կատարել լրացում
<<Զբոսաշրջության և զբոսաշրջային գործունեության մասին>> << օրենքում
և՛ հանրային սննդի սպասարկման օբյեկտներում սահմանել սննդի
վերահսկողության հատուկ կարգ՝ <<ԳԳ սննդամթերքի անվտանգության
պետական ծառայության աշխատակիցների կողմից ամսական երկու
անգամ պատահական այցերի միջոցով, իսկ օրենքի նորմը խախտելու
դեպքում սահմանել տուգանքի հատուկ չափ:

5. Հայաստանի՝ որպես զբոսաշրջավայրի գրավչությունն այն է, որ
մեր երկիրն ունի ազգային ինքնատիպություն, հարուստ մշակույթ և
յուրօրինակ խոհանոց: Կարևորելով այս գործոնների ազդեցությունը
հանրային սննդի սպասարկման օբյեկտների զարգացման գործընթացի
վրա արդյունավետ ենք համարում ազգային ոճի և զուտ ազգային

կերակրատեսակներ մատուցող ռեստորանների կառուցումը Հայաստանի
ռեկրեացիոն վայրերում:

6. Հայաստանում հարկային պարտավորությունները
խոչընդոտում են զբոսաշրջային ենթակառուցվածքների զարգացումը, այդպատճառով առաջարկում ենք կիրառել աշխարհի մի շարք զարգացած
երկրների փորձը և <<Զբոսաշրջության և զբոսաշրջային գործունեության
մասին>> << օրենքում կատարել լրացում, համաձայն որի՝ հարկային և
վարկային արտոնություններ կսահմանվեն բոլոր այն ֆիզիկական և
իրավաբանական անձանց համար, որոնց նպատակը մեր երկրում ներգնաև ներքին զբոսաշրջության զարգացումն է: Այս առումով արդյունավետ ենքհամարում ֆինանսական փոխառությունների ու ցածր տոկոսադրույքով
նպատակային վարկերի տրամադրումը նորաստեղծ զբոսաշրջային

Сфера туризма, являясь важным стимулом экономического развития,
всегда была и остается в центре внимания многих стран мира. Для
занимания устойчивого положения и преобретения рейтинга на
международном рынке необходимы систематизированное изучение и
анализ данной сферы, которая имеет долгосрочное значение для
Республики Армения. Стоит отметить, что еще с 2005 года туризм в
Армения был объявлен приоритетной отраслью, поэтому особенно
актуально его развитие с точки зрения экономического прогресса. В нашей
стране развитие данной сферы, конечно, связано с развитием
туристической инфраструктуры и ее модернизации.

Несмотря на то, что с 2008 года наблюдаются значительные
изменения в развитии туристической инфраструктуры и ее модернизации,
однако есть еще много проблем, серьезно препятствующих дальнейшему
развитию. частности, несовершенство правового поля страны и
отсутствие надлежащего контроля ЯВЛЯЮТСЯ причиной таких недостатков,
как высокие цены на гостиничное обслуживание, низкое качество
предоставляемых услуг, их несоответсвие классу гостиницы, отсутствие
квалифицированных специалистов, которые, безусловно, влияют на
качество и уровень сервиса. Проблема заключается также в том, что в
Армении отсутствуют соответствующие стандартам трассы и шоссейные
пути, дороги внутреннего назначения находятся в плохом состоянии, в
рекреационных зонах нет дорожных знаков и плакатов, a также мест
общего пользования, наблюдается нехватка туристических автобусов, на
местах налицо - нарушение санитарных норм изготовления пищи и общего
сервиса на объектах питания, низкое качество обслуживания и т.д.

Туризм в Армении не развивается также из-за того, что финансовые
средства, выделяемые государством, недостаточны и направлены в
основном на развитие туристической инфраструктуры в столице. Таким
образом, становится невозможным развитие туризма, ее децентрализация
и модернизация инфраструктуры в других регионах Армении, и это в то
время, когда почти все культурное наследие нашей страны расположено в
районах/марзах.

Основываясь на примере существующих проблем, считаем
необходимым создание новой модернизированной инфраструктуры
туризма в марзах (областях) путем эффективного использования
природных ресурсов, a также продвижения внутреннего туризма с
помощью государства и частного сектора в рамках финансовой
поддержки, осуществления контроля за деятельностью уже существующей
инфраструктуры, регулирования цен на услуги в отрасли, вовлечения
профессионального персонала и улучшение качества обслуживания.

Учитывая фактор туристической инфраструктуры, рассматривается
также современная проблема B&B (ночлег и завтрак), строительство домов
и продовольственных центров питания в горных и экологически чистых
районах, которые будут способствовать активизации туристических
потоков, и притоку большого количества туристов, отправляющихся в
различные регионы Армении, способствуя тем самым развитию
национальных общин.

Научной новизной исследования является разработка новых подходов
к совершенствованию деятельности туристических инфраструктур
Армении. Основными факторами новизны яВЛЯЮТСЯ:

в разработка нового законодательного подхода, направленного
на развитие гостиничной деятельности, в результате чего будет
установлен контроль над профессиональным уровнем персонала, a
также будет установлено соответствие стоимости и качества сервиса
услуг;

предложен новый подход по развитию туристической
инфраструктуры путем создания лыжных трасс в горных районах
Армении, особенно в области Ашоцка, и, в общем, децентрализации
туристических инфраструктур;

предложена новая система финансовой поддержки в секторе
туризма, в результате чего возрастет эффективность туристических
инфраструктур, и так же путь дальнейшего развития социального
туризма.

ABSTRACT

The tourism sphere, being an important stimulus for economic
development, has always been and will remain in the focus of all
countries. For taking a stable position and obtaining the rating in the
international market are needed systematic study and analysis of this
sector, which has a long-term significance for the republic of Armenia.

It's noteworthy that in 2005 tourism in the RA was announced as an
economy priority and the development of the latter is very important in
the terms of economic progress. The sector's development in our country,
of course, is due to the development and modernization of tourism
infrastructure.

Despite the fact that since 2008 vivid changes has been fixed in the
infrastructure development and modernization of tourism sphere,
however, there are still many problems which seriously hinder its
development.

In particular, the imperfection of the legal field and the lack of
proper control causes many inconveniences: they are hoteI service higher
prices, lower quality of provided services, their inadequacies class hotel,
lack of professional staff, which significantly affect on the quality and the
level of the service.

The problem is also the lack of paved roads, the poor condition of
inter-community roads, the lack of road signs or posters in recreational

areas, as well as the lack of toilets, the lack of tourist buses, the problemof hygiene in the food preparation and serving places, low quality of the
services and lack of professional staff.

The tourism in Armenia is not developed as the financial means
provided by the state are not sufficient and are aimed for the
development of capital tourism's infrastructures. This way the
development of the community tourism becomes impossible,
decentralization of the sphere, even when all our country's cultural
heritage are located in Regions (Marzes).

Based on existing problems we make important the fact of efficient
using of natural resources through the creation of new tourism
infrastructure, promoting inner tourism with the help of the state and the
private sector in the frame of financial support, the control of existing
infrastructures' activity, regulation of the service prices, professional staff
involvement and improvement of service quality.

In the terms of tourism infrastructures we also regard modern
problem of B&B (bed and breakfast), construction of houses and food
catering centers in mountainous regions and ecologically clean areas,
which will promote to activation of tourism flows, and more tourists will
go to different regions of Armenia, contributing to community
development.

The scientific innovation of the research is based on the development
and working out new approaches for the improvement of Armenian
tourism infrastructures activity.

The main elements of the novelty are reflected in the following
results:

в A new legislative approach has been worked out aimed to the
development of hoteI activities and as a result will be established control
over the staff professionalism, compliance of the cost and the quality of
the providing service
в A new approach has been proposed to the development of
tourism infrastructures: by the creation of ski trails in Armenian
mountainous regions, particularly in Ashotsk region and decentralization
process of the tourism infrastructures
в A new system of financial support in the tourism sector has been

proposed, and as a result the efficiency of tourism infrastructures will
increase and social tourism will develop as well. ՀՀՀՀ Ազգայինգրադարան

